
Bugungi kunda intellektual mulk huquqi himoyasini ta’minlash, kontrafakt 

mahsulotlarning tarqalishiga qarshi kurashish bevosita jahon hamjamiyatining 

murakkab iqtisodiy muammolaridan biriga aylandi. Har bir mamlakat o‘z 

imkoniyatidan kelib chiqqan holda, mazkur sohada kurash olib bormoqda. Sohada 

to‘plangan ilg‘or xorijiy tajriba O‘zbekiston Respublikasi uchun ham shubhasiz 

foydalidir.  

Jahon bojxona tashkilotining ma’lumotlariga ko‘ra, qaroqchilik va kontrafakt 

mahsulotlari butun dunyo savdosining o‘rtacha 7% - 9% ni tashkil qiladi. SHu sababli 

kontrafakt mahsulotlarga qarshi kurash G‘arb mamlakatlari o‘rtasida deyarli to‘liq 

yakdillik mavjud bo‘lgan sohalardan biriga aylandi. Ushbu mamlakatlar 

rahbariyatlarining fikriga ko‘ra, rivojlangan mamlakatlarda tobora ko‘payib 

borayotgan global “qaroqchilik” va kontrafakt mahsulotlari bir qator yuqori 

texnologiyali sohalarning rivojlanishiga, shuningdek, iste’molchilarning salomatligi 

va xavfsizligiga xavf tug‘diradi, hamda bu jarayon iqtisodiy jihatdan zararli, ham 

xavflidir, shuning uchun ularni so‘zsiz yo‘q qilish lozim[23; 382 b.] 

1.1-Jadval 

Jahon bozorida sifatsiz tovarlar aylanmasi 

№ Nomi 
Narxi 

(AQSH dollari) 

1 Kontrafakt dorilar 200 mlrd. 

2 Kontrafakt elektronikalar 169 mlrd 

3 Dastur(programma)lar qaroqchiligi 63 mlrd. 

4 Kontrafakt tamaki 50 mlrd. 

5 Kontrafakt oziq-ovqatlar 49 mlrd. 

6 Kontrafakt avto qismlar 45 mlrd. 

7 Kontrafakt qo‘g‘irchoqlar 34 mlrd. 

8 Qo‘shiq qaroqchiligi 12,15 mlrd 

9 Kontrafakt (qalbaki) poyabzallar 12 mlrd. 

10 Kontrafakt kiyimlar 12 mlrd 

11 Video o‘yinlar qaroqchiligi 8,1 mlrd. 

12 Kontrafakt sport mahsulotlari 6,5 mlrd. 

13 Kontrafakt pestitsidlar 5,8 mlrd. 

14 Telefon dasturlari qaroqchiligi 3,4 mlrd. 

15 Kontrafakt kosmetika 3 mlrd. 

16 Kontrafakt avia qismlar 2 mlrd. 

17 Kontrafakt qurollar 1,8 mlrd. 

18 Kontrafakt soatlar 1 mlrd. 

19 Kontrafakt pestitsidlar 5,8 mlrd. 

20 Telefon dasturlari qaroqchiligi 3,4 mlrd. 

21 Kontrafakt kosmetika 3 mlrd. 

22 Identifikatsiya belgilarini qalbakilashtirish (kontrafakt) 100 mln. 

23 Kontrafakt zajikalgalar 42 mln. 

24 Kontrafakt battareykalar 23 mln 

Jadvaldagi ma’lumotlarga ko‘ra, eng yaxshi natijalarga erishgan mamlakatlar 

sifatida AQSH, Buyuk Britaniya, Germaniya, Fransiya, Yaponiya, Kanada, 

Shveysariya, Niderlandiya, Singapur va Avstraliya kabi mamlakatlarni sanab o‘tish 

mumkin. Tadqiqot ishimizda bir nechta rivojlangan mamlakatlarning tajribalarini 

ko‘rib chiqamiz[24; 202-b]. AQSH tajribasi. Innovatsiyalar va ixtirolar 

AQSH iqtisodiyoti uchun katta ahamiyatga ega. Shu bois intellektual mulk 

huquqini ta’minlash muhim yo‘nalishlardan biriga aylangan. AQSH iqtisodiy 

o‘sishining va ishchi o‘rinlar yaratilishinig 40%i aynan shu sohaga to‘g‘ri keladi. 

AQSHda so‘nggi o‘n yillikda kontrafakt tovarlar importi bo‘yicha aniqlangan holatlar 

3 martaga oshgan. Bu avvalambor Xitoy eksportini kuchayishi bilan bog‘liq. 

Kontrafakt tovarlar turlari 4-rasmda keltirilgan. Kontrafakt tovarlar aylanmasidan har 

yili 250 mlrd. AQSH dollari va 750 ming ishchi o‘rni yo‘qotiladi. Bu esa, o‘z 

navbatida, AQSH xukumatini qarshi kurash choralarini takomillashtirib borishga 

majbur qilmoqda. 

So‘nggi yillarda AQSHda kontrafakt tovarlarning noqonuniy kirib kelishi 

holatlari soni 20 mingdan oshganligini ko‘rish mumkin. Ularni asosan xalq iste’mol 

mollari tashkil qilmoqda. Kontrafakt mahsulotlar importiga qarshi kurash maqsadida 

AQSH hukumati tomonidan shunday tovarlarni ishlab chiqaruvchi xorijiy 

kompaniyalarning har yilgi “qora ro‘yxati”ni joriy qilish amaliyotga kiritilgan. Ushbu 

ro‘yxatda nafaqat ishlab chiqaruvchi balki savdo qiluvchi xorijiy kompaniyalar ham 

joy oladi. Shuningdek, AQSH savdo vakillik idorasinning har yili 301-sonli maxsus 

hisoboti chiqariladi. Unda intellektual mulk huquqi yaxshi himoyalanmagan 

mamlakatlar ro‘yxatlari keltiriladi. 2015 yildagi hisobotda 13 ta ustuvor, 24 ta oddiy 

kuzatuvdagi jami 37 ta davlat kirgan. Amerika savdo palatasi baholariga ko‘ra, 

kontrafakt mahsulotlarga qarshi kurash uchun sarflangan har 1 dollar evaziga AQSH 

5 dollar qo‘shimcha soliq tushumiga ega bo‘ladi . 

AQSHda so‘nggi o‘n yillikda kontrafakt tovarlar importi bo‘yicha aniqlangan 

holatlar 3 martaga oshgan va kontrafakt tovarlar aylanmasidan har yili 250 mlrd. 

AQSH dollari va 750 ming ishchi o‘rni yo‘qotiladi . Bu esa, o‘z navbatida, AQSH 

xukumatini bu borada qarshi kurash choralarini takomillashtirib borishga majbur 

qilmoqda. So‘nggi yillarda AQSHda kontrafakt tovarlarning noqonuniy kirib kelishi 

holatlari soni 20 mingdan oshganligini ko‘rish mumkin. Ularni asosan xalq iste’mol 

mollari tashkil qilmoqda. Kontrafakt mahsulotlar importiga qarshi yangi tashkiliy 

strategiya qabul qilingan bo‘lib, unda davlatga olib kirilayotgan sifatsiz qalbaki 

import mahsulotlarining bojxona ko‘rigini kuchaytirish, jinoiy tarmoqlar faoliyatiga 

chek qo‘yish bilan birgalikda, amerika milliy tovar ishlab chiqaruvchilarining 

manfaatlarini xorijda himoya qilish ko‘zda tutilgan. Amerika savdo palatasi 

baholariga ko‘ra, kontrafakt sifatsiz oziq ovqat mahsulotlariga va dori vositalariga 

qarshi kurash uchun sarflangan har 1 AQSH dollari evaziga davlat 5 AQSH dollar 

qo‘shimcha soliq tushumiga ega bo‘ladi. AQSH kontrafakt mahsulotlarni sotuvi 

tufayli AQSH iqtisodiyoti yiliga 40 milliard dollardan ko‘proq mablag‘ yo‘qotmoqda, 

xususan, Xitoyda bunday mahsulotlarni sotuvidan Amerikaning ko‘radigan zarari 

yiliga 3,8 milliard dollarga baholanmoqda. Bundan keyin Amerikaliklar uyushgan 

qaroqchilikka qarshi maqsadli strategiya (STOP) deb nomlangan yangi xalqaro 

tashabbus bilan chiqdilar.Ushbu strategiyaning bir qismi sifatida AQSH yaqin 

kelajakda kontrafakt mahsulotlarga qarshi kurashni kuchaytirish uchun xorijiy 

davlatlar va ishbilarmon doiralari bilan hamkorlikni kengaytirish rejalashtirdi. U 

import qilinadigan mahsulotlar ustidan bojxona nazoratini keskin kuchaytirishni, 

intellektual mulk huquqlarining buzilishi hisobiga biznes yuritadigan va kontrafakt 

mahsulotlar savdosi bilan shug‘ullanadigan jinoiy tarmoqlarni yo‘q qilish choralarini, 

shuningdek chet elda Amerika tovarlari ishlab chiqaruvchilarining huquqlarini 

himoya qilishni ta’minlaydi. 

